
Mən azman bir soydaşımızın bir əsr öncə axıdılmış günahsız 
qanının bu yerlərdəki qədim daş parçalarından hansındasa hopub 
qalmış izinin sorağı ilə gəlmişdim. Tarixə çevrilmiş bu daşların 
sinəsində gizlənmiş həmin qan ləkəsini oxumaq istəyirdim. Bu, 
çoxlarının eşidə bilmədiyi “Azərbaycan soyqırımı simfoniyası”nın 
üverturası idi. Bəlkə də, bu faciə nisgilli “Şirvan şikəstəsi”nin ilk 
notlarına çevrilib. Mən növbəti həqiqət axtarışımı həmin qançəkər 
qan damlasından başladım... 

1918-ci il mart qırğınlarında Şamaxı-
nın altını üstünə çevirən erməni Stepan 
Lalayanın “Döyüş mirzələri”ndən olan 
Qavri Baxçaçiyan həmin vaxt yazırdı: 
“Lalayanın əsgərləri onu döyə-döyə 
meydanın ortasına sürüdülər. Sonra 
onu ağaca bağlayıb, başına saxsı bir 
vedrə keçirtdilər. Qəhrəmanım Stepan 
günlüklü şapkasını başına qoyub, yaxın 
gəldi. Diqqətlə ağaca bağlanmış ada-
ma baxdı. Hə, cənab deputat, – dedi, 
erməni millətini söymək olmaz. Sən isə 
söyürdün. Gah Kremldə, gah Fransa-
da, gah Almaniyada dişinin dibindən 
çıxanı ünvanımıza dedin... İndi buyur, 
danış. Bizim nəyimiz pisdir? Camaat, 
əsgərlərim səni gözləyir. De ki, mən 
də erməniyəm, sizlərdənəm. Allahıma, 
Quranına and olsun, mən deyənləri 
de, səni buraxım... Deputat isə bizim 
millətə lənət yağdırırdı... Güllə açıldı. 
Ətrafa qan damcıları çiləndi”.

Bax mən də bu gün həmin yerə o 
günahsız tökülən qan damlalarının so-
rağı ilə gəlmişdim. Bir əsrdən artıqdır 
ki, yol gözləyən, yüz ilin şaxtasına, 
qarına dözüb qalan bir damla qanın 
cazibəsi nə qədər güclü imiş?! Hey 
axtarırdım, amma hələ də tapa bil-
mirdim. Düzünü axtarsan, bəlkə də, 
bu qədim Azərbaycanın yurd yeri, bir 
əsrdə neçə dəfə zəlzələ ilə altı-üstünə 
çevrilən, vəlvələ ilə – erməni vəvşiliyi 
nəticəsində başdan-başa oda qalanıb 
xarabalığa çevrilən qədim Şamaxı elə, 
o bir damcı qanın üstündə binə olub.

Mən onun sorağında Şirvan elini 
başdan-başa gəzib dolandım. Qədim 
qəbiristanlıqlarda bir böyrü üstə dü-
şüb qalan, böyür-başını yosun tutan 
sinə daşlarınadək axtardım. Nəzərdən 
düşən, çöküb batan, ətrafını kol-kos 
bürüyən qəbirlərə, uçulub dağılmış, 
gediş-gəlişi olmadığı üçün ot-ələf bas-
mış cığırlardan keçdim. Dostdan-tanış-
dan soruşdum, aradım... Bir “bildim” 
deyən, “gördüm” deyən olmadı. 

Şamaxı torpağında, indiki Şirvan 
əhli sağlığında adı dillərdən düşməyən, 
ən yüksək kürsülərdən erməni separa-
tizmini ifşa edən, erməni başbilənlərini 
ittiham edən, şəhərləri, kəndləri viran 
qoyan, uşaqları, qocaları, ailələri, ən 
nəhayət, nəsilləri qırıb çatan, yandıran 
erməni qırğın dəstələrinə, cinayətkar 
qruplarına qarşı amansız olan bir in-
sanı tanıyan olmadı. 116 il əvvəl Ru-
siya Dövlət Dumasına seçilmiş ilk 
azərbaycanlı deputatlardan birini, o za-
man Şirvanın güvənc yeri olmuş millət 
vəkilini nədən tanımadılar? 

Mən bütün bunları anlamadım. Şir-

van oylağı... Şamaxı əhli öz qəhrəman 
övladını tanımadı. Çox düşünüb-da-
şındım, ağlıma gəldi ki, təkcə mənim 
qəhrəmanımı deyil çox adamı, çox 
həqiqəti bizə unutdurublar. Lakin bir 
həqiqət də var ki, həqiqət olan unudul-
sa da yox ola bilməz! Şamaxıda axtar-
dığım həqqət isə aşağıda söylədiklərim 
idi.

Kiçik arayış: Əlizadə 
Məhəmmədtağı Hacı Əbdülsəməd 
oğlu 1858-ci ilin yanvar ayının 10-da 
Şamaxıda, kənd müəllimi ailəsində 
anadan olub. İçtimai-siyasi xadim, 
iqtisadçı alim, publisist kimi fəaliyyət 
göstərib. Birinci Dövlət Dumasına 
(1906) Azərbaycandan seçilən ilk 
deputatlardan olub. 1918-ci il mar-
tın 25-də Şamaxıda erməni quldur 
dəstələrinin başçısı Stepan Lalayan 
tərəfindən qəddarcasına öldürülüb, 
ailəsinə divan tutulub.

Araşdırma materiallarına görə, 
Məhəmmədtağı Əlizadə ilk təhsilini 
1864–1868-ci illərdə Şamaxıda 4 illik 

məhəllə məktəbində alıb. Sonra ata-
sı onu Tiflisə aparıb. 1868–1874-cü 
illərdə Qafqaz Müsəlmanları Ruhani 
İdarəsinin nəzdindəki 6 illik məktəbdə 
təhsilini davam etdirib. Tiflisdən qa-
yıtdıqdan sonra 1874–1878-ci illərdə 
təhsilini o zaman böyük Həsən bəy 
Zərdabinin müəllim işlədiyi Bakı re-
alnı məktəbində davam etdirib. 
M.Əliyev ağıllı və düşüncəli olduğu, 
hadisələrə məqsədyönlü yanaşdığı 
üçün, məktəbdə dərs deyən, iqtisadi 
məsələləri araşdıran Boris Eynşteynin 

təşəbbüsü və çox şübhəsiz, Həsən 
bəyin xeyir-duası ilə Moskvaya oxuma-
ğa göndərilib. 

Həmyerlimiz Moskvada Petrovsk-
Razumovsk Kənd Təsərrüfatı və 
Meşəçilik Akademiyasının iqtisadiy-
yat fakultəsini bitirib. Akademiyanın o 
vaxtkı rəhbərlərindən olan professor 
Dmitri İvanoviç Aleksandrov çar Ru-
siyasının “siyasi şöbəsinin” sorğusu-
na 1879-cu ildə verdiyi məlumatda 
onun haqqında yazıb: “Sizin maraq-
landığınız tələbəmiz, milliyətcə türk 
olan Azərbaycandan gəlmiş Məmməd 
Əliyev Əbdülsəməd oğlu çox istedadlı, 
vicdanlı və ədalətli insandır. O, çalışqan 
bir tələbə olmaqla yanaşı, akademiya-
nın işlərində bizə yaxından köməklik 
göstərir. Onun ciddi iqtisadi layihələri 
var və bu layihələr şübhə etmirəm ki, 
Rusiya üçün çox əhəmiyyətlidir”.

Məlumata görə, həmin iqtisadi 
layihələrin birində Məhəmmədtağı 
Əlizadə qeyd edirdi: “Mən sadəcə, 
təhlilimin nəticələrini anlatmaq 
fikrindəyəm. Yer üzündə nə qədər in-
san yaşayışı varsa, orada həmişə 
iqtisadi böhran ola bilər və heç bir 
dövlət bu böhrandan kənarda qala 
bilməz. Təkliflərimdən biri belədir ki, 
çaylar və dənizlər, göllər arasında iq-
tisadi körpülər qurulsun. Məsələn, 
Xəzər dənizini Qara dənizlə, Aralıq 
dənizi ilə birləşdirmək mümkündür. 
Ümumiyyətlə, 3 dənizi birləşdirmək 
mümkündür. Belə olarsa, üç dəniz ar-
xasında yaşayan Avropa, Asiya cama-
atı gələcək iqtisadi fəlakətlərdən azad 
olmuş olar”. 

İrəli sürülən təkliflər həm o dövr 
üçün, həm içtimai-siyasi mühiti getdikcə 
mürəkkəbləşən Rusiya üçün çox vacib 

bir məsələ idi. Odur ki, soydaşımız 
1880-cı ilin aprelin 14-də çar Rusi-
yasının İqtisadi Məsələlər üzrə Məxfi 
İdarəyə (İqtisadi Kəşfiyyat İdarəsi) 
dəvət alıb. Bu vaxt ona idarənin rəisi 
general O.D.Ponteleyevin təklifini çat-
dırıblar. Akademiyanı yenicə bitirən 
Məhəmmədtağı Əlizadə çar Rusi-
yasının Avropa ölkələri üzrə iqtisa-
di əlaqələrinin kəşfiyyat və məxfilik 
prinsipləri nöqteyi-nəzərindən yenidən 
qurulması layihəsini təklif edib.

Həmin vaxt dünya iqtisadi 

siyasətində Rusiya qədər çətin 
vəziyyətdə qalan ikinci dövlət yox idi. 
İqrisadi böhran Rusiyanı sarsıdırdı. 
Bütün bunlara qarşı Məhəmmədtağı 
Əlizadə tərəfindən verilən təkliflər 
həmişə öz bəhrəsini verirdi. 1881-ci 
ilin fevralında M.Əliyev ideyalarını, fikir 
və düşüncələrini, iqtisadi bilik və baca-
rığını təkmilləşdirmək üçün Avropaya 
göndərilib, Fransa və Almaniyada ça-
lışıb. Həmin ölkələrin İqtisadi Akade-
miyalarında dərs deyib, araşdırmalar 
aparıb, Rusiya–Fransa, Rusiya–Alma-
niya iqtisadi münasibətlərinin inkişafın-
da xidmətlər göstərib.

Parisdə nəşr olunan “İqtisadiyyat 
və Maliyyə Agentliyi” bülleteni belə 
bir xəbər verirdi: “Fransanın şəhər və 
yaşayış məntəqələrini iqtisadi böh-
ran bürüməkdədir. Parisdə dünya-
nın tanınmış iqtisadçılarından ibarət 
“Beynəlxalq İqtisad qrupu” yaranıb. 
Dünən Rusiyadan gəlmiş akademik iq-
tisadçı M.Əliyevin fikirləri bəyənilib”.

Araşdırma materiallarına görə, 
M.Əliyev 3 ay Strasburqda (Fran-
sa) yaşayıb. Vaxtilə Bakıdan köçüb 
gedən erməni zərgəri, Stanislav Ter-
Akopyanın evində yaşayıb. “Stras-
burqa yardım komissiyası”na başçılıq 
edən qrupda Rusiya nümayəndəsi kimi 
çalışıb. Lakin həmin il iyulun 13-də Ru-
siya “Məxfi İqtisadi məsələlər idarəsi” 
erməni S.Ter-Akopyandan məktub 
alıb. General Ponteleyevə ünvanla-
nan həmin məktubda erməni yazıb: 
“Cənab General! Sizin əmrinizdən çıxa 
bilmədim. Göndərdiyiniz Əliyev burda 
Rusiyanın mənafelərindən çox, doğul-
duğu Şamaxının mənafelərinə xidmət 
edir. Rusiya İmperatorluğu onun xoşu-
na gəlmir. Rus millətinə qarşı fikirləri 
dumanlıdır”.

Həmin il azərbaycanlı akademik 
Məhəmmədtağı Əlizadə Strasburqun 
“Seçilmiş adamları siyahısı”na daxil 
edilmişdi. Bütün bunlara baxmayaraq, 
Rusiya soydaşımızı iqtisad qrupun-
dan çıxarıb, onu Almaniyaya göndərib. 
Həmin vaxt Məhəmmədtağı Əlizadənin 
fransız dilində “Fransanın əraziləri ara-
sında iqtisadi əlaqələrə dair fikirlər” ki-
tabı çap olunub. Paris İqtisadi Akade-
miyasında müzakirəsi nəzərdə tutulan 
həmin əsərlə bağlı yığıncaq təxirə salı-
nıb. Nəticədə, Məhəmmədtağı Əlizadə 

Fransa ilə vidalaşmalı olub. Sonra 
Almaniyanın İqtisad Akademiyasına 
məruzələr oxumaq üçün göndərilib.

Yüksək intellekt səviyyəsi olan, bi-
lik və bacarığına görə sayılıb-seçilən 
Məhəmmədtağı Əlizadə yenidən Rusi-
yaya çağırılıb və bu vaxt ona ölkənin 
maliyyə nazirinin müavini vəzifəsi 
tapşırılıb. O vaxt Rusiya İmperiyası-
nın maliyyə naziri S.Rixten şamaxı-
lı Məhəmmədtağı Əlizadə haqqında 
həmişə yüksək fikirlər söyləsə də, 
onun yenilik yaradan iqtisadi analitik 
təhlillərini ya qəbul etmirdi, ya da bütün 
bunlara şübhə ilə yanaşırdı. 

Bütün bunlara görə Məhəmmədtağı 
Əlizadə 1888-ci ildə istefa verərək, 
Azərbaycana qayıdıb. Bir müddət 
müsəlman dünyasının ziyarətinə çıxıb. 
Bu vaxt dünya miqyaslı elmi araşdırma-
lar aparan akademik Məhəmmədtağı 
Əlizadə iqtisadi məsələlərlə bağlı 8 
kitabın müəllifi idi. Amma tale onu 
yenidən Rusiyaya çağırırdı. Dünyanın 
göz dikdiyi ən böyük kürsülərdə söz 
demək üçün bəxti onu yenidən Rusiya-
ya gətirib. Bu dəfə öz Vətənindən millət 
vəkili kimi.

Məhəmmədtağı Əlizadə 1906-cı 
ildə Şamaxıdan, Rusiyanın I Dövlət Du-
masına deputat seçilib. O, Şamaxıdan 
Rusiya Dövlət Dumasına seçilən ilk 
azərbaycanlı millət vəkili idi. Bu onun 
həyatında yeni bir içtimai-siyasi səhifə 
açıb. O özünün yeni bir tarixini yazıb. 
Amma bu tarixin son səhifələrindən 
xəbərsiz olub. 

Məhəmmədtağı Əliyev depu-
tat səlahiyyətindən istifadə edərək, 
Duma kürsüsündən Qafqazda türk-
müsəlmanlara qarşı qırğınlara başlamış 
ermənilərə silahı yerə qoymağı, insan-
lığa və vicdana yaraşmayan ləyaqətsiz 

işlərdən əl çəkməyi, Azərbaycan tor-
paqlarında onlara yaradılmış əvəzsiz 
şəraitdən istifadə edərək sülh və əmin-
amanlıq içində yaşamağa çağırıb. 
Erməni deputatı S.Davidyan 1906-cı 
ilin martın 4-də Azərbaycanlı deputat 
Məhəmmədtağı Əlizadəyə xəbərdarlıq 
məktubu göndərib, onu çıxışlarından əl 
çəkməyə çağırıb. 

Məhəmmədtağı Əlizadə Qafqaz-
da gedən əsl həqiqətləri II Nikolaya, 
dostu, İqtisadi Kəşfiyyat İdarəsinin 
başçısı, sonradan imperatorun 
dəftərxanasında səlahiyyət sahibi olan 
Oleq Ponteleyevin yardımı ilə çat-
dırmağa müvəffəq olub. 2 gün sonra 
Dumanın sədri ermənipərəst Paşkov 
öz səlahiyyətlərindən uzaqlaşdırılıb. 
Lakin 1906-cı ilin mayın 14-də ge-
neral O.Ponteleyev öz iş otağında 
ermənilərin əli ilə zəhərləndirilərək öl-
dürülüb. 

Rusiyada 1917-ci ilin fevralın-
da baş verən içtimai-siyasi hadisələr 
Azərbaycana həm iqtisadi, həm 
mənəvi-psixoloji, həm də içtimai-si-
yasi cəhətdən təsir etmişdi. Mos
kvalı dostları Akademik M.Əliyevə 
xəbər göndərmişdilər ki, Moskvada 
Azərbaycan üçün böyük bir bəlanın 
planı hazırlanır. Məsləhət görmüşdülər 
ki, Moskvaya qayıtsın. Amma akade-
mik öz doğulduğu, boya-başa çatdığı 
Şamaxıdan çıxmayıb. O, Fransaya 
getmək üçün aldığı dəvətdən də imtina 
edib. 

1918-ci ilin yanvarın 10-da qeyrətli 
soydaşımız onun ad gününü təbrik 
etməyə gələn, el-obada Şeyx Şamaxı 
kimi tanınan din xadimi Şeyx Məcid 
Axundoğlundan xahiş edib ki, Şama-
xıda “qanı coşan azərbaycanlı bala-
lardan ibarət” döyüş dəstələri yaratsın. 
Başqa xilas yolu görünmədiyindən 
Şeyx bu təklifi qəbul edib. 

Ad günündən heç bir ay ötməmiş, 
toplu-tüfəngli ermənilər Şamaxıya so-
xuldular. Bu qəfil hücum idi. Hər yer od 
tutub yanırdı. Kimisi qaçır, kimisi əldə-
ayaqda qalan uşağını axtarır, kimisi 
evinə düşən alovu söndürməyə cəhd 
edir, kimisi də aldığı güllə yarasından 
can verirdi... 

Can verənlərdən biri də illər boyu 
dünyanın xilas yollarını axtaran, Şi-
malın və Qərbin strateji mərkəzlərində 
ideyaları məxfiliklə öyrənilən soy-
daşımız akademik, millət vəkili 
Məhəmmədtağı Əlizadə idi. O yaşa-
maq istəyirdi. Hələ görüləsi çox işi var-
dı. Ermənilər bu nəhəng alimi və ictimai 
xadimi vəhşicəsinə qətlə yetirməklə 
bəşəriyyətin xilas yoluna da qəsd 
etdilər.

Məşhur “Şirvan şikəstəsi”, bəlkə 
də, o məşum anlarda yaranıb. Akade-
mik, Rusiya Dövlət Dumasına seçilən 
ilk azərbaycanlı deputat, şamaxılı 
Məhəmmədtağı Hacı Əbdülsəməd oğlu 
Əliyev xüsusi qəddarlıqla öldürülən 
gün...

Rövşən NOVRUZOĞLU,
siyasi elmlər üzrə fəlsəfə

doktoru, professor

Bəşəriyyətin xilas yolunu 
axtaran azərbaycanlı kim idi?

Ermənilər onu Şamaxıda qəddarlıqla qətlə yetirmişdilər

Həqiqətin sorağı ilə...

Hərb tariximizin  
ən möhtəşəm zəfəri

Ermənilərin Azərbaycana qarşı düşmənçilik siyasəti 
200 ildən çoxdur ki, davam edir. Çar Rusiyasının bu 
vətənsiz və xəyanətkar toplumu əzəli Azərbaycan 
torpağı Qarabağa köçürdüyü vaxtdan erməni təxribatları 
ara verməmişdir. 

Erməni millətçiləri məskun-
laşdıqları ilk gündən Azərbaycan 
toponimlərini dəyişməyə baş-
lamış, münbit əraziləri ələ 
keçirməyə çalışmış, əksəriyyət 
təşkil etdikləri yaşayış 
məntəqələrində azərbaycanlıları 
sıxışdırmışlar. Azərbaycanlılara 
qarşı etnik dözümsüzlük so-
vet dövrü buyunca davam et-
mişdir. Bu quldurxislət insanlar 
fürsət düşdükcə soydaşlarımızı 
vəhşicəsinə qətlə yetirmiş, ata-
baba yurdlarından qovmuşlar. 

1988-ci ildə daha 250 min 
azərbaycanlı öz doğma yur-
dundan çıxarılmış, bununla da 
Ermənistan monoetnik dövlətə 
çevrilmişdir. 1988-ci ildə başla-
yan Qarabağ hadisələri, erməni 
ideoloqlarının “dənizdən dənizə 
Ermənistan” adlı ideyasını real-
laşdırmaq cəhdi ərazilərimizin 
20 faizinin işğalı, 7 rayonda 
kəndlərin, şəhərlərin dağıl-
ması, on minlərə günahsız in-
sanın ölümü, 1 milyonadək 
azərbaycanlının öz tarixi torpaq-
larından didərgin düşməsi ilə 
nəticələnmişdir.

30 il davam edən beynəlxalq 
riyakarlıq münaqişənin güc 
yolu ilə həllini qaçılmaz etmiş-
dir. 2020-ci il sentyabrın 27-də 
Azərbaycan Prezidenti, Silahlı 
Qüvvələrin Ali Baş Komandanı 
İlham Əliyev televiziya ilə xalqa 

müraciət edərək Ermənistan si-
lahlı qüvvələrinin irimiqyaslı hü-
cumuna cavab olaraq atəşkəsin 
pozulduğunu və Azərbaycanın 
öz ərazi bütövlüyünü bərpa 
etmək üçün Vətən müharibəsinə 
başlamalı olduğunu bəyan etdi: 
“Ermənistan işğalçı dövlətdir, bu 
işğala son qoyulmalıdır və son 
qoyulacaqdır. Biz haqq yolunda-
yıq. Bizim işimiz haqq işidir. Biz 
zəfər çalacağıq! Qarabağ bizim-
dir, Qarabağ Azərbaycandır!”.

Ali Baş Komandan müharibə 
dövründə dünyanın tanın-
mış 30-dan artıq informasiya 
agentliyinə diplomatik məharət, 
faktlar əsasında sərrast ca-
vablarla, Azərbaycan, türk, 
rus və ingilis dillərində verdi-
yi müsahibələrlə münaqişə ilə 
bağlı əsil həqiqətləri beynəlxalq 
ictimaiyyətə çatdırdı, infor-
masiya cəbhəsində ölkəmizin 
qələbəsini təmin etdi. “Dağlıq 
Qarabağ Azərbaycan torpağı, 
beynəlxalq səviyyədə tanınan 
ərazimiz olmaqla yanaşı, ədalət 
məsələsidir, Azərbaycanın mil-
li qürur məsələsidir”, – deyən 
Prezidentimizə xalqın inamı, 
sevgisi daha da artdı.

Azərbaycan Ordusu 44 gün 
ərzində torpaqlarımızı 30 illik 
işğaldan azad etdi. Azərbaycan–
Türkiyə birliyi və əməkdaşlığı da 
Vətən müharibəsindəki Zəfərin 

ən mühüm amillərindən oldu. 
Azərbaycanın açıq döyüş mey-
danında qazandığı qələbələr, 
xüsusilə, Qarabağın tacı olan Şu-
şanın azad edilməsi müharibənin 
taleyində həlledici rol oynayaraq, 
dünya hərb tarixinə unikal hərbi 
əməliyyat kimi yazıldı. Ölkəmizə 
sanksiyalar tətbiq etməklə 
təzyiq göstərməyə çalışan bəzi 
dövlətlər tarixi ata-baba torpaq-
larının düşmən tapdağından 
azad edildiyini, Azərbaycan Or-
dusunun düşmən üzərində üs-
tünlüyünü qəbul etməyə məcbur 
oldu.

Azərbaycan xalqı 30 ilə yaxın 
müddət ərzində həsrətlə öz ata-
baba yurduna dönəcəkləri günü 
gözləyirdi. Müharibə dövründə 
xalq öz dəmir yumruğunu, bir-
liyini və gücünü nümayiş etdir-
di. Bütün bunlar Ermənistanın 
öz məğlubiyyətini  etiraf 
etməsi və kapitulyasiyası ilə 
nəticələnmişdir. Azərbaycanın 
dövlət sərhədləri bərpa edildi. 
Azərbaycan Ordusunun gücü 
qarşısında darmadağın olan 
düşmənin döyüş meydanına 
göndərdiyi hərbi texnikasının 
son dayanacağı Bakıda sa-

lınan Hərbi Qənimətlər Parkı 
oldu. Vətən müharibəsindəki 
möhtəşəm qələbə milli hərb ta-
riximizin ən böyük və ən şərəfli 
zəfəri sayılır.

Vətən müharibəsində igid 
övladlarımızın qanı-canı ba-
hasına qazanılan müharibədə 
şəhidlərimizin, qazilərimizin 
qəhrəmanlığı dövlətimiz və 
xalqımız tərəfindən yüksək 
qiymətləndirildi. Döyüşlərdə iş-
tirak etmiş on minlərlə hərbçi 
Prezident İlham Əliyevin im-
zaladığı sərəncamlarla orden, 
medal və fəxri adlarla təltif olun-
du. Qəhrəmancasına şəhadətə 
ucalan igidlərimiz isə indi təkcə 
ailəsinin deyil, bütün xalqımızın 
qürur mənbəyidir.

Qazanılmış Zəfərdən dərhal 
sonra azad olunmuş ərazilərin 
bərpasına başlanıldı. Prezident 
İlham Əliyevin və birinci xanım 
Mehriban Əliyevanın həmin 
ərazilərə çoxsaylı səfərləri zama-
nı yeni infrastruktur obyektlərinin 
təməli qoyulur, yeni layihələrə 
start verilir. Azərbaycan xalqı-
nın 30 ilə yaxın bir müddətdə 
düşmənin dağıdaraq xarabalı-
ğa çevirdiyi ata-baba yurdlarına 
yollar salınır, tunellər, yeni ya-
şayış binaları, məktəblər, tibb 
müəssisələri və digər obyektlər 
tikilir. Bütün bunlar dostlarımızı 
sevindirir, düşmənlərimizi xar 
edir.

Ələkbər MİRZƏYEV,  
Ədliyyə Nazirliyi Penitensiar 
Xidməti Tərbiyə işinin təşkili 

idarəsinin rəisi, 
 ədliyyə polkovnik-leytenantı

YAP-ın yubiley təntənələri
Yeni Azərbaycan Partiyasının (YAP) təsis 

edilməsinin 30-cu ildönümü ilə əlaqədar partiyanın 
Mərkəzi Aparatı tərəfindən hazırlanmış və İdarə 
Heyətinin qərarı ilə təsdiq edilmiş Tədbirlər Planına 
uyğun olaraq silsilə tədbirlər davam edir.

Noyabrın 2-də partiyanın 
Qax, Şəmkir, Cəbrayıl, Salyan 
və Beyləqan rayon təşkilatları 
tərəfindən keçirilən tədbirlərdə 
ümummilli lider Heydər Əliyevin 
və şəhidlərimizin əziz xatirəsi 
dərin ehtiramla yad edilib.

Keçirilən tədbirlərdə – Astara 
rayonunda YAP rayon təşkilatının 
sədri Həbib Cəfərov, Rayon İcra 
Hakimiyyətinin başçısı Qəzənfər 
Ağayev, YAP İdarə Heyətinin 
üzvü, Milli Məclisin deputatı 
Rəşad Mahmudov, Milli Məclisin   
Müdafiə, təhlükəsizlik və kor-
rupsiya ilə mübarizə komitəsinin 
sədri Ziyafət Əsgərov, YAP Ve-
teranlar Şurasının üzvü pro-
fessor Sudeyf İmamverdiyev; 
Şəki rayonunda YAP rayon 
təşkilatının sədri Daşqın Mika-
yılov, Şəhər İcra Hakimiyyətinin 
başçısı Elxan Usubov, YAP İdarə 
Heyətinin üzvü, Ailə, Qadın və 
Uşaq Problemləri üzrə Dövlət 
Komitəsinin sədr müavini Aynur 
Sofiyeva, YAP Təftiş Komissiya-
sının üzvü, Milli Məclisin depu-
tatı Vüqar İskəndərov; Xəzər ra-
yonunda YAP rayon təşkilatının 
sədri Namiq Əhmədov, YAP 
Veteranlar şurasının üzvü, ya-
zıçı Zahid Xəlilov, Rayon İcra 
Hakimiyyətinin başçısı Elşən 
Salahov, YAP İdarə Heyətinin 
üzvü, Milli Məclisin deputatı 
Rauf Əliyev; Füzuli rayonun-
da YAP rayon təşkilatının sədri 
Almaz Həşimova, Rayon İcra 
Hakimiyyətinin başçısı Alı Alı-

yev, YAP İdarə Heyətinin üzvü, 
Ailə, Qadın və Uşaq Problemləri 
üzrə Dövlət Komitəsinin sədri 
Bahar Muradova, Milli Məclisin 
deputatı Ceyhun Məmmədov; 
İmişli rayonunda YAP rayon 
təşkilatının sədri Səfa Ağayev, 
Rayon İcra Hakimiyyətinin baş-
çısı Elçin Rzayev, YAP İdarə 
Heyətinin üzvü, Milli Məclisin 
deputatı Şahin İsmayılov, YAP 
Təftiş Komissiyasının üzvü, Milli 
Məclisin deputatı Elman Nəsirov; 
Daşkəsən rayonunda YAP ra-
yon təşkilatının sədri Meydanəli 
Yolçuyev, YAP İdarə Heyətinin 
üzvü, Milli Məclisin deputatı El-
şad Mirbəşiroğlu, Milli Məclisin 
deputatı Kamran Bayramov, Ra-

yon İcra Hakimiyyətinin başçısı 
Əhəd Abıyev və başqaları çıxış 
ediblər.

Çıxışlarda Yeni Azərbaycan 
Partiyasının 30 il ərzində keçdi-
yi zəngin və şərəfli inkişaf yolu-

na nəzər salınıb. Azərbaycanın 
ümummilli lider Heydər Əliyevin 
ideyaları əsasında və Prezident 
İlham Əliyevin rəhbərliyi ilə 
möhtəşəm nailiyyətlər qaza-
naraq yeni zirvələr fəth etdiyi 
diqqətə çatdırılıb.

Tədbirlərdə YAP sıralarına 
yeni qəbul olunmuş şəxslərə 
üzvlük vəsiqələri və partiya 
fəallarına fəxri fərmanlar təqdim 
edilib.

Həmin gün YAP Qaradağ 
rayon təşkilatının gənc fəalları 
Heydər Əliyev Mərkəzini ziyarət 
ediblər.

“Xalq qəzeti”

